
SWARTLAND MUNISIPALITEIT: KONSEP VERORDENING OP DRA NKHANDELSDAE EN -URE, 2011 
 
Om voorsiening te maak vir die beheer van ondernemi ngs wat drank aan die publiek verkoop ten einde ŉ 
veilige en gesonde omgewing in die Swartland te ver seker; om voorsiening te maak vir dae en ure vir 
drankhandel deur gelisensieerde ondernemings wat dr ank aan die publiek verkoop; en om voorsiening te 
maak vir sake wat daarmee verband hou. 
 
Aanhef 
 
AANGESIEN  ŉ munisipaliteit, kragtens artikel 156 van die Grondwet, verordeninge mag maak en toepas vir die 
doeltreffende administrasie van aangeleenthede wat dit regtens mag administreer; 
 
AANGESIEN  dit die bedoeling van die munisipaliteit is om handelsdae en -ure vir alle gelisensieerde persele, 
sakeondernemings of afsetpunte geleë binne die Swartland munisipale gebied wat drank aan die publiek verkoop, 
vas te stel; 
 
WORD DAAR DUS HIERMEE  deur die Raad van die Swartland Munisipaliteit soos volg verorden:  
 
 
Woordomskrywings 
 
1. (1) In hierdie Verordening, tensy uit die samehang anders blyk, beteken –  
 
“algemene sakegebied”  ŉ gebied hoofsaaklik gesoneer as algemene sakeonderneming of enige ander 
ekwivalente sonering, met die doel om ekonomiese aktiwiteit in ŉ sakedistrik en ontwikkelingskorridor te bevorder, 
en sluit ŉ wye reeks grondgebruike soos sake-, residensiële en gemeenskapsgebruike in; 
 
“die Wet”  die Wes-Kaapse Drankwet, 2008 (Wet No. 4 van 2008); 
 
“drank”  drank soos gedefinieer in artikel 1 van die Wet; 
 
“gelisensieerde”  enige persoon wat gelisensieer is om drank ingevolge die Wet te verkoop en sluit enige 
gelisensieerde perseel, sakeonderneming, afsetpunt of grondgebruiksaktiwiteit van waar drank verkoop word, in; 
 
“gesoneer”  gesoneer en sonering na gelang die geval ingevolge die toepaslike soneringskema of enige toepaslike 
wet en “sonering”  het ŉ ooreenkomstige betekenis;  
 
“hotel”  ŉ eiendom gebruik as tydelike residensiële huisvesting vir verbygaande gaste waar verblyf of maaltye teen 
vergoeding verskaf word, en sluit in–  

(a) ŉ restaurant of restaurante wat deel uitmaak van die hotel; 
(b) konferensie- en vermaakfasiliteite wat ondergeskik is aan en bykomstig is tot die hoofgebruik van 

die perseel as ŉ hotel; 
(c) persele wat gelisensieer is om alkoholiese drank te verkoop vir verbruik op die eiendom,  

maar sluit ŉ buiteverbruikfasiliteit, instelling vir gaste-akkommodasie, woonhuis of wooneenheid uit; 
 
“instelling vir gaste-akkommodasie”  perseel gebruik as tydelike residensiële huisvesting vir, en sluit die 
voorsiening van maaltye aan, verbygaande gaste teen vergoeding in, en sluit ŉ oorblyplek vir rugsakstappers, ŉ 
bed-en-ontbyt-instelling, gastehuis en gasteplaas of lodge, asook fasiliteite vir besigheidsvergaderings, 
konferensies, byeenkomste of opleidingsessies van inwonende gaste in, maar sluit ŉ hotel uit; 
 



“kleinhoewe of landelike gebied”  ŉ gebied hoofsaaklik as landelik gesoneer of enige ander ekwivalente 
sonering, met die doel om kleiner landelike eiendomme wat vir landboudoeleindes gebruik kan word te 
akkommodeer, maar kan ook in ŉ meer plattelandse of landelike opset primêr as woonplekke gebruik word; 
 
“landbougebied”  ŉ gebied hoofsaaklik vir landbou gesoneer of enige ander ekwivalente sonering, met die doel 
om landbouaktiwiteit op ŉ plaas as ŉ belangrike ekonomiese, omgewings- en kulturele hulpbron te bevorder en te 
beskerm, waar beperkte voorsiening gemaak word vir nielandbougebruike om aan eienaars ŉ geleentheid te bied 
om die ekonomiese potensiaal van hulle eiendomme te vergroot, sonder om ŉ beduidend negatiewe uitwerking op 
die primêre landbouhulpbron te veroorsaak; 
 
“nywerheidsgebied”  ŉ gebied hoofsaaklik gesoneer as algemene nywerheid of enige ander ekwivalente sonering, 
met die doel om alle vorme van nywerheid te huisves met inbegrip van vervaardiging en verwante verwerking, 
maar sluit skadelike of gevaarlike risiko-aktiwiteit uit; 
 
“plaaslike sakeonderneming of buurtsakegebied”  ŉ gebied hoofsaaklik gesoneer as plaaslike 
sakeonderneming of gemengde gebruik of enige ander ekwivalente sonering, met die doel om kommersiële en 
gemengde gebruiksontwikkeling van lae intensiteit te akkommodeer wat in plaaslike behoeftes aan geriefsgoedere, 
persoonlike diens of klein sakeondernemings voorsien of as ŉ koppelvlak tussen algemene sakeonderneming, 
nywerheids- en aanliggende residensiële gebied dien; 
 
“residensiële gebied”  ŉ gebied hoofsaaklik gesoneer as informele, enkele of algemene residensiële of enige 
ander ekwivalente sonering, met die doel om hoofsaaklik enkelgesinwoonhuise in lae- tot mediumdigtheidsbuurte 
te huisves, asook woongebiede van hoër digtheid en wat insluit beheerde geleenthede vir werkverskaffing van die 
huis af, addisionele wonings en gemengde gebruiksontwikkeling van lae intensiteit; 
 
“sakeperseel”  ŉ eiendom van waar sake bedryf word en wat ŉ restaurant, kroeg of taverne of ander gebou vir 
soortgelyke gebruike mag insluit, maar ŉ vermaaklikheidsplek, ’n instelling vir gaste-akkommodasie, hotel, sport- 
en gemeenskapklub uitsluit; 
 
“soneringskema”  die soneringskema van toepassing op die gebied en van krag binne die jurisdiksiegebied van 
die Swartland Munisipaliteit. 
 
“sport- en gemeenskapsklub”  ’n perseel of ŉ fasiliteit gebruik vir die byeenkom van gemeenskaps- of burgerlike 
organisasies of verenigings, sportklubs of ander sosiale of ontspanningsklubs wat meestal nie vir wins bedryf word 
nie en gemeenskapsdiensklubs en gemeenskapsentrums of soortgelyke geriefsfasiliteite kan insluit, maar ŉ 
nagklub uitsluit; 
 
“Swartland Munisipaliteit”  die Swartland Munisipaliteit gestig deur die Instellingskennisgewing gepubliseer in 
Provinsiale Kennisgewing No. 5589 van 2000, soos gewysig, en “Munisipaliteit ” het ŉ ooreenstemmende 
betekenis; 
 
“vermaaklikheidsplek”  ŉ plek hoofsaaklik gebruik vir kommersiële vermaak wat moontlik ’n relatief groot aantal 
mense kan lok, buite normale sake-ure bedryf word of op ’n gereelde grondslag lawaai van musiek of joligheid 
veroorsaak, en sluit in ŉ bioskoop, teater, pretpark, danssaal, gimnasium, totalisator of fasiliteit vir weddenskappe, 
dobbelsaal, karaoke-kroeg en nagklub; 
 
 “vonkelwyn”  ŉ bruiswyn verkry deur die gis van druiwe, hetsy deur natuurlike of kunsmatige proses, en wat 
sjampanje insluit; en 
 



“wynmakery” sluit in persele of fasiliteite wat gebruik word by die vervaardiging van wyn en sodanige persele of 
fasiliteite sluit in fasiliteite vir die pars van druiwe en gis en veroudering van wyn, proelokale, vat- en stoorkamers, 
botteleerlokale, tenklokale, laboratoriums of kantore en ander bykomende of bykomstige fasiliteite verbonde aan 
die vervaardiging van wyn, wat kan insluit –  

(a) restaurante en ander voedseldienste; of 
(b) ondergeskikte handelsfasiliteite vir toergroepe of besoekers. 

 
(2) In hierdie Verordening, tensy uit die samehang anders blyk, het enige woord of uitdrukking waaraan ŉ 

betekenis in die Wet toegeken is, daardie betekenis. 
 
 
Handelsdae en -ure vir verkope en verbruik van dran k op gelisensieerde persele 

 
2. (1) ŉ Gelisensieerde mag drank vir verbruik op die gelisensieerde perseel op die onderstaande dae en 

ure verkoop: 
  (a) op enige dag van die week; en 
 
  (b) gedurende die handelsure soos in die Bylae uiteengesit 
 

(2) Ondanks subartikel (1), mag ŉ hotel of instelling vir gaste-akkommodasie wat gelisensieer is om 
drank te verkoop, ŉ kamerdiensfasiliteit te enige tyd van die dag aanbied. 

 
(3) Ondanks die bepalings van hierdie Verordening, mag ŉ gelisensieerde soos bedoel in subartikel 

(1), vonkelwyn bedien –  
 

(a) van 08:00 tot 11:00 vir sewe dae per week; 
 

(b) as deel van ŉ maaltyd; en 
 

(c) aan gaste wat deel uitmaak van ŉ georganiseerde funksie waar toegang beheer word. 
 
 
Handelsdae en -ure vir verbruik van drank buite gel isensieerde persele 

 
3. ŉ Gelisensieerde mag drank vir verbruik buite die gelisensieerde perseel op die onderstaande dae en ure 

verkoop: 
 

(a) op enige dag van die week met die uitsondering van Sondae, op voorwaarde dat sodanige 
uitsondering nie op ŉ wynmakery van toepassing is nie; en 

 
(b) van 09:00 tot 18:00. 

 
 
Oorgangsbepalings 
 
4. (1) Onderworpe aan die bepalings van die Wet, sal handelsure van toepassing op ŉ dranklisensie 

uitgereik voor die inwerkingtreding van hierdie Verordening steeds van toepassing wees totdat 
sodanige lisensie kragtens die Wet hernu word. 

 



(2) Die handelsure waarna in subartikel (1) verwys word, sal geldig wees totdat die lisensie verstryk 
het soos bedoel in artikel 62(2) van die Wet. 

 
Oortredings en boetes 
 
5. (1) ŉ Gelisensieerde wat artikels 2 en 3 van hierdie Verordening oortree, begaan ŉ oortreding. 
 

(2) ŉ Gelisensieerde wat ŉ oortreding begaan waarna in subartikel (1) verwys word, is by 
skuldigbevinding blootgestel aan ŉ boete wat nie R30 000,00 oorskry nie of ŉ gevangenistermyn 
wat nie drie jaar oorskry nie, of aan beide sodanige boete of gevangenisstraf. 

 
(3) Enige persoon wat voortgaan om ’n oortreding te begaan sal skuldig wees aan ŉ oortreding vir elke 

dag waarop daardie persoon in gebreke bly om hierdie Verordening na te kom. 
 

(4) ŉ Hof wat ŉ persoon skuldig bevind aan ŉ oortreding kragtens hierdie Verordening mag 
alternatiewe vonnis in plaas van ŉ boete of tronkstraf oplê. 

 
 
Kort titel 
 

6. Hierdie Verordening word genoem die Swartland Munisipaliteit se Verordening op Drankhandelsdae en –
ure, en tree op ________________________ in werking. 

 



BYLAE 
 

Handelsure vir verbruik van drank op gelisensieerde  persele 
 

Liggingskategorie  & tipe  gelisensieerde  perseel   Maksimum  toegelate  handelsure  
1.  Residensiële  gebied  
Instelling vir gaste-akkommodasie 

11:00-23:00 
Sakeperseel 
Vermaaklikheidsplek 
Sport- en gemeenskapsklub met die uitsondering van spesiale 
byeenkomste wat tydelike lisensies vereis 
Hotel 11:00–02:00 volgende dag 
2.  Plaaslike  of  buurt sakegebied  met inbegrip van  gemengde  gebruik sareas 
Instelling vir gaste-akkommodasie 

11:00–23:00 Sakeperseel 
Vermaaklikheidsplek 
Sport- en gemeenskapsklub met die uitsondering van spesiale 
byeenkomste wat tydelike lisensies vereis 

11:00–24:00 

Hotel  11:00–02:00 volgende dag 
3.  Algemen e sakegebied  
Instelling vir gaste-akkommodasie 

11:00–02:00 volgende dag 

Sakeperseel 
Vermaaklikheidsplek 
Sport en gemeenskapsklub met die uitsondering van spesiale 
byeenkomste wat tydelike lisensies vereis 
Hotel 
4.  Nywerheids gebied  
Sakeperseel 

11:00–02:00 volgende dag 
Vermaaklikheidsplek 
Sport en gemeenskapsklub met die uitsondering van spesiale 
byeenkomste wat tydelike lisensies vereis 
5.  Landbougebied 
Instelling vir gaste-akkommodasie 

11:00–02:00 volgende dag 

Sakeperseel 
Vermaaklikheidsplek 
Sport- en gemeenskapsklub met die uitsondering van spesiale 
byeenkomste wat tydelike lisensies vereis 
Wynmakery 
Hotel 



 
6.  Kleinhoewe  of  landelike  gebied  
Instelling vir gaste-akkommodasie 

11:00–24:00 

Sakeperseel 
Vermaaklikheidsplek 
Sport en gemeenskapsklub met die uitsondering van spesiale 
byeenkomste wat tydelike lisensies vereis 
Wynmakery 
7.  Ander  ad hoc -liggings  
Voertuie of mobiele ondernemings gebruik vir toeriste of vermaak 
of ontspanningsdoeleindes ooreenkomstig die definisie van 
‘perseel’ in artikel 1 van die Wet, tensy enige ander Verordening 
van die Swartland Munisipaliteit anders bepaal 

11:00–24:00 

Spesiale byeenkomste of tydelike gelisensieerde perseel Soos bepaal deur permit 
 
 
Aantekening: Bepaling van toepaslike liggingskatego rie 
 
Waar die kategorie van die gebied soos hierbo uiteengesit onduidelik is of betwis word of moeilik vasgestel kan 
word of areas nie homogeen gesoneer is nie (bv. ŉ sakegesoneerde perseel in die middel van ŉ residensieel-
gesoneerde gebied), sal die werklike sonering, toestemming of afwykingsgebruik-regte van die perseel onderhewig 
aan die lisensie voorrang hê ten einde die kategorie te bepaal. 


